
Kim Jong Un-i Dandong apu
ajanga China semdang

Sindhu French Open
Final-i iogo

Süngratsü yimdak mezüngbuba nüoshi benjong takok ngua mungogoIMDH ken o nung CNTC-i Ao Senden nungiter
Dimapur, Mongputeni/Oct. 24
(TYO): Dr. Imkongliba Memorial
District Hospital (IMDH),
Mokokchung nung mapa shidak
inyaktsü Ao Senden-i akhangba
nung onok dena lir, ta Central
Nagaland Tribes Council (CNTC)
ajanga sangdong ka nung ashi.

Healthcare tajung agitsüba ya
fundamental right lir. Ajisüaka
Mokokchung aser temeket
tesemtem nung aliba nüburtem
asoshi tongtipang medical facility
- IMDH ya administration-i
senzüka yutsüba ajanga maneni
timtemer, specialist personnel agi
kanga anünger aser ki o jen shidak
mamshiteter, ta CNTC ajanga
ashi.

Iba district hospital nung
agütsütsüba basic diagnostic aser
medical services maliba yong
shiranger tem meta talangi
aotsüsa akumba mesüra senotsü
tali indoktsüsa akumba ya

magizükteter, ta ashi.
Ao Senden-i akhangba nung

CNTC dena lir aser Department
of Health and Family Welfare
dang October 31 matongdang
metongshia tekeratiba nung mera
agitsü ayongzüker.

Nagaland sorkari memonui
IMDH dangi specialist radiologist
ka yoktsüla, tang aliba staff
attachments ajunga agientsüla
aser yangji posting aliba doctors
aser nurses tem meyipa shilanga
pei mapa shidak inyaktsüla, aser
shiranger anepaluba tashi
ulushitsü asoshi tang tasen
yanglua aliba Block A ya tekeraba
nung amshi tenzüktsüla, ta
CNTC-i ashi.

Ao Senden asoshi onok
nokdaka lir aser region atema
healthcare nung nübur
ajangzüktsü asoshi parnoki kechi
mera agidir yangji onok adentsü,
ta parnoki ashi.

Süngratsü yim, 24th Oct
(TYO): Nüoshi (anishipak) ya
akhi tsürabur mapang nungi
amshia aruba tanü tashi arudar
aser tarutsü putu asoshi wazüka
ayutsü tim, ta angateta Süngratsü
Kaketshir Telungjem (SSU)-i
“Pride of Nüoshi: A living legacy”
omen dak rangloker nüoshi
benjong ka mezüng süa
Süngratsü yimdak ayongzüka
mungogo.

Iba benjong nung Süngratsü
sensosanger den külemi kishikina
yimtsüng aser jila balala nungi
nübur jenti adenshia kanga
longsotepa mungogo. Sentong
nung kija aser telok balalai stall-
tem lapoka pei-i züsentetba aser
yanglutetba chiyungtsütem den
osettsüset tapu balala yoka liasü.
Iba den asaya aser wawamenü
balala ajanga benjongmungertem
kanga pelatep.

 “Nüoshi ya Süngratsü nungeri
bushitetba chiyungtsü ka masü,
ibai alemli tsürabur mapang nungi
amshia aruba chiyungtsü ka lir”,
ta Süngratsü Village Council
Chairman, S. Bendang Aier-i
jembidang metetdaktsü.

Süngratsü yimdak tesüiba küm
10 jakdang nungi tokong lu ayimer
kanga ajemogo, ibaji tongtibangsa
nüburtemi Süngratsü nungeri

yangluba nüoshi kanga sapua
achiba meteta aser iba lu ayimba
nung tajangzük tuluba lir, ta
angateta nüoshi lu ayimer teimba
kümogo, ta pai ashi. Nüoshi junga
akümba ya talisa yangi tzü
mopung sütepba ajanga lir, ta
tsürabur nungi angazükba ka pai
lemsatep.

Yimeri küm nung nüoshi seret
25,000 (twenty fibe thousand) shi
yanglur, yangji seret 5000 shibo
kidang achiba aser medemer &
kinungertem nem lemsatepba nung
aor, saka tanüngba 20,000 shi
ayoker. Ibaji tongmelang agi ongko
inyakra küm nung crore ka dak tali
nüoshi ayokba nungi aahzüker.
Nüoshi yanglua ayokba ajanga
kibong mesür aika lir aser iba yagi
yim rongsenketzüng renlokba
nunga shilem tulu agir, ta pai ashi.
Nüoshi achiba ajanga temang nung
timtem adokba tanü tashibo kecha
puteta mali, ta paisa shisem.

Chitta Ranjan Deb, Sr. Prof.
Department of Botany Nagaland
University, sentong nung
medentetaka pai video ajanga
jembidang, ibai jenjang kanga
aketba chiyungtsü ka lir aser iba
yagi temang nung tajangzük jenti
agütsür, ta par teloki nüoshi
research agidang bushitetba ka
lemsatep. Iba chiyungtsü ya

international market-i yoktsüsa
tensa den apet merükmeju
(hygiene) shitak benshia yanglura,
iba yagi rongsenketzüng renloktsü
ngujem (scope) tulu angur, ta pai
ashi.

Yim ajaki nüoshi yanglur saka
Süngratsü nungeri yanglubasa
tajungtiba aser tanangba chiteper,
iba naroküm ya maneni bener
odaktsünür, aser iba benjong
amungba ya kanga tapet aser iba
ajanga loktiliba nung teronem
adokba den nüburtem rongnung
telungjem aser rongsenketzüng
renlokba nung shilem agitsü imlar,
ta Mokokchung SDO (C),
Temsüchuba Jamir-i metetdaktsü.

Dr. Lanunochetla, District
Agriculture Officer
Mokokchung-i mapang tatsüka
agidang, iba benjong ya maneni
jenjang tuluba aser tajungba nung
munga odaktsünür, ta ashi. Laisa
yimer dang tang nüoshi koma
yanglur iba ya taste meraksai
maneni bener aotsü, nüoshi
yangluba tasa miima meyui lanu
putu dang sayutsü lai ayongzük.
Laisa quality meraksai iba yagi
chiyungtsü tapu balala yanglutsü
aser tajungba renloka bener aotsü
shisa lemsatep.

(Maneni tapak 2 nung...)

Süngratsü Nüoshi benjong nung shilem agirtem külemi tangokba noksa nung angur

Dimapur, Mongputeni/Oct. 24
(Agencies): Mt. Horeb nung
October 11 anepdang 2:40 aser
4:30 tsüngta drone amshia
amakba ya Indian Army mapa lir,
ta NSCN Provisional
Government-i tai tongloktsü.

Honibarnü sangdong ka nung
NSCN Provisional Government
ajanga ashiba agi, iba operation
ya Nagalim tashi aser temeden
asoshi nokdakba Naga cadres
samatsütsü tebilemba nung
inyakba lir.

Iba ama amakba ya ajanga
onoki Nagalim indang
sovereignty akhi ama
kumdaktsütsü nükjidong yur

inyakba maparen nung
tetsükdaktsü magütsütsü, aser
iba ya ajanga Naga nunger asoshi
inyakba nung tali temulung
agütsüshir, ta sangdong ajanga
ashi.

Iba mapa yagi India nungeri
ozüng alema Nagalim agitsü
merangba sayur aser India sorkar
aser Nagalim nung parnok den
külem sür "uncivilised" mapa
inyakba alima nem
metetdaktsütsü asoshi maneni
nokdaktsü, ta NSCN Provisional
Government ajanga ashi.

Parnoki alima nung aliba
nüburtem dang Indian sorkari
kiralongra mapa sponsor asüba

indang süoki ia bilema inyaktsü
ayongzük aser United Nations
dang Nagalim nung tensa asoshi
temulung agütsütsü ajungmesoa
liasü.

Sangdong ajangasa UN
Security Council nung India
permanent membership asoshi
inyaktepba ya meshidak ta ashi
aser linüki international law aser
human rights mezüngshir ta
aitsü.

Ano NSCN Provisional
Government-isa Nagalim nung
aliba nüburtem dang telungjem
nung tasü ita nokdaktsü aser pei
temeden wazüka ayutsü
ayongzüka liasü.

Mt. Horeb amakba ya Indian Army mapa: NSCN Provisional Government

Manipur security forces-i Sinai Camp agiogo
Imphal, Mongputeni/Oct. 24
(Agencies): Manipur nung
Kangpokpi district kübok
Suspension of Operations (SoO)
agreement nung ajemdaker Kuki-
Zo telungpur atema designated
camp ka ama amshiba Sinai Camp
security forces temi agiogo aser
state nung tanüngba designated
camps ajunga (14) audit asütsü
sentong lir, ta security ketdangsür
kati October 24 nü ashi.

Rara anena alitsü asoshi
züngzükteper küm 20 shi aruba
nung shidak inyak asü-masü ta
tasüngdangba aliba mapang iba
camp ya agir. Iba tezüngzüktep
ya September 4 nü liwa aser
meyanglushi. Ajidang masü,
Nongshum anasa Meitei cilian
asem October 19 nü tepsetba
sülen iba mera ya agi.

Manipur Police aser central
armed police forces temi
lungjemer Hokulbarnü meita aoba
sülen Honibarnü Sinai Camp ya
agi. Asangsang tia jangjatsü atema
designated camps ajunga nung
maneni verification exercise alitsü,
ta senior security official kati
osangbener dang ashi.

Sinai Camp nungya Kuki-Zo
telungpur register süa alir nisung
159 alitsü imla, saka registered
cadre ka kisüng angu aser iba
agreement nung cadres ta shia
aliba nung maden nisung 17 liasü.
Honibarnü parnok 17 ya apu aser
October 31 tashi police ket nung
ayutsü, ta police-i ashi.

Kasa mapang security forces
temi prangbong 24, magazines 38,
injang aika, tapoktsü osettem,
wireless communication oset aser
tanga combat gear tem iba camp
nungi ngutet.

Kuki-Zo cadre ama aliba,
temelaba makai nok-nü amshiba,
camp functionaries densemba
aser SoO ground rules nung
aibelenba indang
bushisüngdangba mapang lir, ta

police-i ashi.
Tanüngba registered cadres

maliba asoshi kuli meshiogo,
shirnok kar kidangi mesüra
tangaleni ao ta ashir. Parnok kong
aliar maneni bushisüngdanga
jangjatsü.

Tezüngzüktep liwaka magieni
liasü, ta security ketdangsür kati
ashi. Iba tezüngzüktep agi
awabangba cadres aser parnok
indang nok-nü ya iba
tezüngzüktep tarutsü tia asoshi
telemtetba ka magi tashi
designated camps nung alitsüla,
ta ashir. Iba tezüngzüktep
yanglushitsü ya Centre dak keta
lir, ta ketdangsüri ashi.

SoO agreement ya Centre,
Manipur sorkar aser Kuki-Zo
telungpur telok temi August 2008
nung zülutepa liasü. Iba yagi Kuki
National Organisation (KNO) aser
United People's Front (UPF)
awabanger aser ibai tsükchitep
anentsü aser yimtenren
tangatettep kati arutsü asoshi
jembishinüba nung yaritsü
tebilemba nung yanglu.

Iba indang ground rules
nungya cadres tem designated
camps nung alitsü, azüdokshi
masütsü aser parnok indang nok-
nü tem security arrangements
kübok ayutsü shia lir.

Ajisüaka 2023 küm May ita
Manipur nung kin balala tsüngta
azüdokshi tenzükba sülen iba
agreement anemba tali akum aser
Manipur Assembly nunga iba
agreement agientsü asoshi
pangzüng ka yanglua liasü.

Meitei nunger lokti tentet
balala i SoO camps tem
shibangtsü mesüra belentsü
khanga liasü,  aser iba
agreement agi awabangba
telungpur telok temi civilian
aser security forces dak amaker
ta aitsü. Kasaji Naga nunger
lokti tentet temia iba agreement
agientsü ayongzüka liasü.

mailto:tiryimyim@gmail.com
http://www.tiryimyim.in

Dimapur, Mongputeni/
October 24 (TYO):
Ongpangkong Senso Telongjem
Dimapur (OSTD) Academic
Trust-i ayongzüka October 24 nü
Dimapur Government College
auditorium nung Academic
Excellence Award den repsema
Mental Health and Emotional
Well-being Awareness sentong
agiogo.

Sentong nung Nagaland
Board of School Education
(NBSE) HSLC tatidang nung
temaba jenjang nung takok
anguba kaketshir ka tushia liasü.
Award ya Impunenla Pongen
nem agütsü, shiba NBSE HSLC
examination 2026 nung 17buba
nung takok ngua liasü. La Unity
Christian Higher Secondary
School nung zünga liasü aser tang
Little Star Higher Secondary
School nung azünger.

Sentong nung o jembiba
mapang Impunenla-i, la takok ya
la kija indang masü saka
Aoertem ajak indang lir, shirnoki
sarsadem agi nongitba ajanga lai
takok ngutetogo, ta ashi. Laisa,
top 20-i aitsü atema la tejangraba
liasü aser nükjidong atongtsü
atema inyaka liasü, ta ashi.

Sentong nung tajungshi o
jembiba mapang Additional
Controller and HoD,
Department of Legal Metrology
and Consumer Protection,
Government of Nagaland
Limatoshi Jamir-i, tsürapurtem
aser kaketshirtem ajak ajungshia

liasü.
Tsürapurtem den jembiba

mapang pai Aoertemi Tsüngrem
nungi temoatsü asem agizükogo;
mezüngbubaji Khrista yimsü,
tanabubaji shisaluyim atema
bendanga agütsüba aser
tasembubaji aroer dak temeim
aser taochi sayutsü yimya keta
aliba ya lir, ta ashi. Paisa,
Aoertemi Khrista yimsü aser
shisaluyim kanga junga
agizükogo aser tejangraba tulu
nung kidanger aser külem Naga
nungertem den lemsatepogo, ta
ashi.

Asen lokti kechi nung jemi ta
bilemdangba mapang pai, Khrista
yimsü senmang ya nisung shia
dak ali mali ta asüngdang. Pai
tsürapurtem dang parnoki iba
senmang ya mashiyimi amshi
masmshi aji bilemdangtsü
ayongzükba den tamakok ya
tsürapurtem dak keta lir ta ashi.
Khrista dak tanaben
ranglokshiba ajanga dang
Aoertem dangi temaotsü meyipa
arutsü, ta pai ashi.

Lanurtem den jembiba
mapang Jamir-i, mental health
aser emotional well-being dak
sendakba nung süoki ia bilemba
lemsatep. Pai, internet kanga
amshiba ajanga lanurtemi
sobaliba aser libaliro balala
angazüker aser iba ajanga aiben
parnoki medemdang tenzüker
aser iba ajanga parnok
mangmangdaktsür, ta ashi.

Lanurtem dang tali

angzükyonga aotsü ajungshiba
den pai, parnoki angazükbatem
ya parnok tezü dangdaktsüba
tera masütsüla ta ashi.
Limatoshi-isa, tangar tashi aser
tashimaitem ajak angazüktsü, pei
sobaliba aser pei jakzükdak
mamatoktsü aser kasa mapang
nung putu den sütepoa aintsü
ajungshi.

Aroka bilemdangtsü koda
tongtibang iba indang jembiba
mapang pai, tia densa den sütepa
aintsü, saka pei jakzükdak
mamatoktsü ajungshia lanurtem
dang pei tatemdakdak
manokshitsüsa yangertsü aser
Tsüngrem akhümtsübuba nisung
kaka akümtsü ayongzük.

Sentong ya The Morung
Express editor, Akangjungla
lenisüba nung agi aser DABA
Associate Pastor Rev Dr Lima
Jamir-i Tsüngrem temaotsü
meshizüka sarasadema liasü.
Sentong nungsa OSTD
Academic Trust convenor
Mefutiba-i tayongzükba o jembi
aser OSTD tir Benjongtoshi-i
tepela o jembia liasü. Maneni
Moajungla Jamir-i ken tajung ka
aten aser OSTD Academic Trust
züngsem Dr Martemjen-i
sarasademer sentong tembang.

Tanabuba session ya
"Understanding your emotions,"
omen nung ajemdaker agi. Iba
sentong nung shisalen sayurji
Roots & Wings, Dimapur nung
Counsellor Ketuno Sophie
Imchen liasü.

OSTD Academic Trust-i ayongzüka Academic Excellence Award sentong agi
Imphal, Mongputeni/
October 24 (Agencies):
Manipur nung Suspension of
Operations (SoO) agreement
kübok inyaksangshia aliba
telungpur teloktem nung
züngoksema aliba züngsemtem
ama inyaksangshiba atema
security force temi nisung 17
puogo. October 23 nü camp tem
meita aoba mapang item
nisungtem pua liasü.

Iba meita aoba sentong ya
Manipur Police, Central
Reserve Police Force (CRPF)
Quick Action Team (QAT) aser
Resolute Action (CoBRA)
Commando Battalion nungeri
Kuki National Organisation
(KNO), Kuki National Army
(KNA) aser Kuki Liberation
Army (KLA) indang designated
SoO camp; Sinai Camp nung
benoka inyaka liasü.

Züngsemtem jangjashiba
mapang sepaitemi nisung 17-i
SoO cadre ama inyaksangshitsü
atema maitsü taila amshiba
nguteta liasü. Parnok rongnung

nisung ti KNA cadre ama aser
nisung teku KLA cadres ama
inyaksangshia aliba ngutetogo.
Parnok 17 prongla ya puogo.

Meita aoba mapang
prangbong 24, magazine 38,
injang, bomb, wireless
communication equipment aser
rara dang amshiba tanga
osettem nguteta liasü.

Item nisungtem apuba sülen
YPI Police Station nung FIR ka
benokogo. Iba ken o ya
Bharatiya Nyaya Sanhita
(BNS), Arms Act, Indian
Wireless Telegraphy Act aser
Explosive Substances Act dak
sendaka lir.

Pua alir parnok 17 prongla
ya October 31 nü tashi police
ket nung ayutsü. Parnok temang
tendangatokogo, ta
ketdangsürtemi metetdaktsü.

Ken o nung camp
ketdangsürtema densema ali
mali aser SoO ground rules nung
aibelen asü masü item ajak
jangjatsü atema bushisüngdang
tenzükogo.

Manipur: SoO cadre ama inyak-
sangshiba atema nisung 17 apu

Dimapur, Mongputeni/
October 24 (TYO): Mediation
and Conciliation Project
Committee (MCPC), Supreme
Court of India tawabangba
kübok Nagaland State Legal
Services Authority (NSLSA)-i
ayongzüka mediation for
referral judges dak sendakba
nung anogo ka atema training
sentong agiogo. Iba sentong ya
October 24 nü Hotel Japfü,
Kohima nung agia liasü.

Training lapokba sentong
nung o jembiba mapang Gauhati
High Court obendanger Justice

Yarenjungla Longkumer-i,
mediation ya litigation temelen
ama masü saka modern,
responsive aser humane justice
delivery system atema
tongtibang component ka ama
agitsüla ta ashi.

Laisa, mediation atema ken
o tapettem refer asüba mapang
obendangertemi tongtibang
shilem agiba indang lemsatep.
Obendanger yagi ashiba agi,
mediation takok ya mediator
tem sempet dak dang masü saka
shisatsü, sensitivity aser referral
judge temi bendanga agüja

inyakba dak keta lir.
Lai referral judge tem indang

khuret balala dak rangloker
jembi aser ashiba agi, ken o ya
mediation atema tuyuba ya
pendency tajemba
kümdaktsütsü atema inyakyim
nung jenjang ka dang masü
judicial telemtetba ka lir, koba
ajanga ken o bentettsü atema
lenmang lapoktsütettsü.

O jembiri, kibong aser
kinungertem tsüngda
mangatettep, kidanger tsüngda
opang mapu adokba,
commercial aser contractual

mangatetteptem, partnership
nung timtem, ali kibur aser ali
nung alirtem tsüngda ken o aser
gari tsükokba lendong balala
atema takhangba ken o tem ya
mediation ajanga ajangzüktsü, ta
ashi.

Ajisüaka Longkumer-i,
obendangertemi ken o tem
asadangba mapang aser talisa
tashi liro medem masüba keno
tem, coercion, kibok nung
mepetmesü mesüra voluntary
consent tashi meiti
kümdaktsüba tia tensatem nung
pei tashi kümdanga amshitsü
tekümdangtsü metetdaktsü.

Laisa, mapang shitak nung
ken o tem refer asütsü koda
tongtibang iba indang lemsatep
aser ashiba agi, mapang shitak
nung jenjang agiba ajanga
mangatettep adoktsü aliba nungi
jenbodaktsütettsü.

Maneni o jembiri, ken o dak

sendaka alirtem temeden,
meraket mesüra tejangrabatem
majemtsüi mediation yagi ochi
obendanga angutsü atema
inyakyim tashi itshidaktsütsüla,
ta ashi.

Kasa mapang nung NSLSA,
Member Secretary, NSLSA,
Neiko Akami-i, legal services-i
taküm mediation drives, special
Lok adalats aser National lok
adalats 3 ayongzükaagiogo aser
iba mapang state nung ken o
1000 dak tema bentettsüogo, ta
ashi.

Training session nung
shisalen sayurji taoba Delhi High
Court obendanger Justice
Dharmesh Sharma aser Delhi
indang retired judicial officer
Arun Kumar Arya la liasü.

Ajak senteper state kübok
tesem balala nungi referral
judges 26-i iba training sentong
nung shilem agia liasü.

NSLSA-i ayongzüka training sentong ka agiogo

OSTD Academic Trust-i ayongzüka Academic Excellence Award sentong nung tanokba noksa angur.

Süngratsü yimdak mezüngbuba... (TAPAK 1 NUNGI...)
Aor aser talisa Süngratsü

nunger atema nüoshi ya
chiyungtsü ka dangbo masü, ibai
ozü senmang, ayak (maitsü) aser
asangsang otsü lir. Iba benjong
amungdang asenoki asen
tsüraburtem bilemteter, kechiyong
parnok mapa ajanga tanü asenok
lungjemdaktsüba den kibong aika
rongsenketzüng nunga renlokogo,
ta Amongla C, Dy. Director,
Dept. of Agriculture Kohima-i
metetdaktsü.

Nüoshi ajanga akhi asen tetsü-
tebou shisatsü den tanü putu puin
(science) na apu lateptsür aser
eco-tourism aser agro-enterprise
atema maongka lapoktsür. Tanü
iba benjong amungba ya tejakleni
aotsü asoshi mezüng mera agiba
ka lir. Mangdang asangsang
ataloktsü asoshi sarkar
department-tem, agency balala,

corporate social responsibility
(CSR) inyakyim, research
agirtem, scholar aser nija partner
temi Süngratsü den teka amteper
inyaktsü ayongzüker, ta laisa
metetdaktsü.

Iba sentong nung
Benjonglemla Walling menden
liasü. Organizing Committee
Convenor Bendangkumba Aier-
i melepzüng o lemsatep. Sentong
nung nüoshi indang documentary
video ka sayu. Süngratsü Baptist
Arogo Pastor I. Kilen Longchar
den temoatsü meshia
sarasademer sentong tenzük
aser Alongchen Baptist Arogo
Pastor I. Toshi Longkumer den
tenüngsang agüja sarasademer
tembang. Mokokchung SDO
(C), Temsüchuba Jamir-i
carnival games aser stall
lapoktsü.

New Delhi, October 24
(Agencies): Congress lenir
K.C. Venugopal-i shidi ka
ajanga Union home minister
Amit Shah dang West Bengal
kübok Paschim Medinipur nung
Khristan kibong asem
amakertem nem temerenshi
agüjang, ta mepishi.

Pai kasa shidiji West Bengal
chief minister Suvendu Adhikari
nem-a agütsüogo.

October 24 nü Venugopal-i
Shah dang aibelenertemji
tekeraba nung aputsü aser
yimsü nung ajemdaker
amokmerener nija aser
organisations nem temerenshi
agüjang, ta mepishi.

Venugopal-i X ajanga, "Ni
Union Home Minister aser
West Bengal Chief Minister na
dangi shidi ka zülua
aibelenertem nem tangsa
temerenshi agüjang ta
takhangba agütsüogo," ta
metetdaktsü.

"Patlapur yimdak Khristan
kibong asem dakji azük,
mezüngmeshi aser anogo asem
tsüngda-

October 18-20 Khristan
yimsü tokjang ta amokmerena
liasü, aser ibajia Durga Puja
benjung amongba tiyongtsü
mapang nung atalokba lir," ta

Venugopal-i Union Home
Minister nem metetdaktsü.

FIR nung shia aliba nung
ajemdaker Venugopal-i,
Bajrang Dal den sendaktepa
aliba nisungtem Khristan
kibongtem kidangi aoba sülen
parnok dang Khristan yimsü
tokjang ta ashi, ajisüaka
Khristantemi magizükba agi
parnok dak azük, ta
metetdaktsü.

Venugopal-isa, Khristan
kibongtemji Dingal yimdak
Durga Puja pandal kati anir ao
aser kangshia
külemküjadaktsütsü merang, ta
metetdaktsü.

"Parnok dang, nenoki police
nem ken o agütsüra nenok mi
agi rongseta südaktsütsü, ta
amokmeren. Iba ya linük
temzüng alema inyakba lir," ta
paisa metetdaktsü.

Venugopal-i yimsü nung
ajemdaker tesempa prokertem
aser amokmerenertem nem
temerenshi agütsütsüla, ta
metetdaktsü.

Venugopal-i X ajanga,
"Tesüiba küm ishika tsüngda
BJP-RSS-i linük tesem ajaklen
Khristantem amokmerentsü
aser reshikangshitsü atema
mission ka tenzükogo," ta
metetdaktsü.

Venugopal-i WB nung Khristan kibong
asem amakertem aputsü mepishi

Jordan nung Tenla ki ka amakbaji India-i sashia aitsür: MEA
New Delhi, Mongputeni/
October 24 (Agencies):
Jordan nung Greek Orthodox
Arogo Tenla ki ka amakbaji
India-i sashia aitsür, ta
Honibarnü Ministry of External
Affairs (MEA)-i sangdong ka
ajanga metetdaktsü.

Iba tatalokba nung nisung ti
asü aser aika yiru.

Ministry of External Affairs
(MEA)-i, "October 23 anogo
nung Jordan kübok Karak nung
Tenla ki ka amakbaji India-i
sashia aitsür, koba ajanga tai
maket nisung aika asü aser aika
yiruogo. Onoki mangyimer
kibongtem den mangyim jashi
lemsateper aser yirua alirtem
tekeraba nung aneptsü

sarasademtsür. Tang ama
mapang ka nung Jordan indang
Hashemite yimli sorkar aser
nüburtem den India nokdaka lir.
Onokisa maneni kiralongra tapu
ajak anema raratsü ta nenshia
metetdaktsür," ta metetdaktsü.

External Affairs Minister S
Jaishankar-ia iba tatalokba
aitsüba den külemi mangyimer
kibongtem den mangyim jashi
lemsatep.

Hokolbarnü Karak kübok
Hammoud yimdak asüpila
sentong agiba mapang nung
prangpong amer nisung asemi
Khristantem amak.

Iba tatalokba nung yirua alir ka
Honibarnü süogo, anungji tang
tashi nungbo ajak senteper  nisung

8 süogo, ta Jordan Health Minister
Ibrahim al-Bdour-i metetdaktsü.

Osangbenertem den
jembidang Ibrahim-i,
"Kiralongrar telok kati amak,
aser parnok aputsü atema
security services-i maparen
tenzükogo," ta metetdaktsü.

Jordan Ato kilonser Jafar
Hassan-i Hokolbar nungi
tenzüka anogo asemnü
mangyimtsü aser sorkar office
ajak nung wako tom nung
asongtsü tuyua liasü.

Muslim nunger nütsüng
teimba aliba Jordan linük nung
Karak governorate nungbo
Khristan nütsüng aika lir. Jordan
nung nütsüng shilem 2-3 shi
dang Khristantem lir.

October 24, 2026 nü Bhopal nung Akhil Bharatiya Vidyarthi Parishad (ABVP) züngsemtemi
'Vidyarthi Hunkar' rally nung shilem agiba noksa nung angur.

New Delhi, October 24
(Agencies): Honibarnü taoba
mapang Jammu & Kashmir
chief minister Farooq Abdullah-
i, Pakistan-i Kashmiri nungertem
kümzüker, ta jembiba ajanga
mangatettep tulu adokogo.

Baramulla nung National
Conference (NC) party nung
inyakertem sentong ka nung
jembidang NC Tir, Farooq-i,
"Pakistan-i tesem aikati aoer
aser Kashmiri nunger indang
jembir. Ibayongji Jammu &
Kashmir nung alirtem kümzüka
alir. Yamaji mesüra Kashmiri
nunger atema India nükjidongji
shidak masü," ta ashi.

"Nai Delhi dang nungi kechi
imlatsü? Parnoki nenok nem ochi
temeden agütsütsü ta imlar asü?
Raratsü atema na tasü itta ali
asü, mesüra na samatsütsü aser
nü maitsü samatsü. Tanü parnoki
(India sorkar) ola madoker, aser
ibaji alimai rongshiba agi lir. Asen
kidanger (Pakistan) tesem

ajakleni oa, Kashmir ken o
mebentet ta ashir," ta paisa
shisem.

Pai jembiba oji aija BJP-i,
Jammu & Kashmir nung
terenlok aser Pakistan-occupied
Kashmir (PoK) tensa na
medemdangbaji tim masü, ta
metetdaktsü.

BJP otongdar RP Singh-i
"Farooq Abdullah-i arrtsü adena
reprangzüka yoktsüla aser arrtsü
adener aliba Kashmiri
nungertem timtembaji
reprangtsüla. Yangi Kashmir
nungbo tensa junga lir, kechiyong
Arrla 370 agienogo aser Kashmir
ajak ya India shilem kümogo," ta
ashi.

Jammu & Kashmir nem
temeja maongka agütsüba Arrla
370 ya 2019 küm August ita nung
agiena liasü, iba sülen ita ana lir
Centre sorkari J&K ya Union
territories ana- Jammu &
Kashmir aser Ladakh kümja
liasü.

Pakistan-i Kashmiri nungertem kümzüker: Farooq Abdullah

October 24, 2026 nü CPI(ML) Liberation Parliamentary Office,
New Delhi nung All India Students' Association (AISA)
National Tir, Neha Bora-i osangbenertem den jembidang
tangokba noksa nung angur.

Iba Putu Tsüngrem

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Alimabo topur tajung agi sünga lir saka kodang
asenok tenük pokdir item topur ajungji asenok
angutsü makok. Tangar ajaki asenbo angur saka

asenoki tangar shinga mangu ta akümer. Iba ama
tammang tia nung kodang lidir asenok jakdang lendong
ana nung ajurutsü alibajia asenoki mangutsü. Iba
medemji asenok tanüla taküm nunga kodang tenük
pokdir, asenoki Tsüngrem sentsüwangshi tesangwaji
mangutsü. Iba indang tenyar Paul-i Korint nungertem
dangi züluba shidi 2 Korint 4:4 nung " Tsüngrem mesükba
nung aliba Khrista sentsüwangshi indang osangtajung
tesangwa meyaloktsü asoshi iba putu tsüngremi
mamangertem temulung tenük pokdaktsü," ta shia
angutsü. Kodang asenoki Yisu Khrsita ya shitakba
Tsüngrem chir aser Pa asen menen asoshi kangki nung
asü aser shia aru aser ano Pa asenok anii tanaben alimai
arutsü ta mamanglir, asenokji mamangertem akümer aser
item mamangertem nem Tsüngrem sentsüwangshi
tesangwaji mengudaktsütsü atema iba lima putu
tsüngremi mamangertem tenük pokdaktsür. Iba tiaji
asenok asoshi temeimtsüka aser tesasatsüka lir.
Tsüngremji tesangwa, anungjiang Yisuia " Ni alima
tesangwa, shibai kü sülen anidakdir, paji tammang nung
mejajatsü saka pa takümji tesangwa nung alitsü," ta
Yohan 8:12 nung shia aliba angutsü. Amang nungbo
asenoki asen meketa alibatem dang masü saka asenok
süoshi aser temang nunga kechi lir, itemji mangur. Iba
kasaji iba putu tsüngremi asenok temulungjang tenük
pokdaktsüra, asenoki asenoksasabo asenok dak aketba
temenentemji mangutsü. Iba putu tsüngrem taginüba
aser nükjidongji aji lir. Kodang asenoki tenyar Pauli
ashiba iba putu tsüngrem ya kechi aser shiba ta
bilemdangdir, sen meimba, nüktapangta aser peisasa
pei mazüoki pei taküm aser kibong raksatsüsa inyakba
jakla aser mapatem asütsü. Item temenen mapatem dakji
tashi tulu keta lir, kechiyong itemji iba putu tsüngrem
tashi ajanga inyaker. Kodang asenoki sen meimdir ochi
mangur kechiyong asenok tenük poka lir, ano kodang
asenoki nüktapangta aser shi agi jangraba mapatem
inyakdir asenoki tangar dang maaker kechiyong asenok
tenük poka lir. Tenük poka ali tashi tajunga mangutsü
aser tamajung inyaktsü menungnangtsü. Iba ama
tammang tia nung iba putu tsüngremibo asenok teti
lidaktsüner, ibayongji Tsüngrem sentsüwangshi indang
Yisu Khista tesangwa agi asen mulungjang nung
mekongshitsüsa iba putu tsüngremi asen mulungjang
tenük pokdaktsür. Iba ama tia nungi asenok nüchi küma
kümzüktsü asoshi Yisu alima nung alidang, nükpoksangi
ashia ama, 'ni nguner' ta Yisu dang ashitsüla. Yisui
asenok dangi tesangwa bener arutsü, kechiyong
tesangwa agi dang asenok dak aketba temenentem
angutsü aser amangji aridoktsü. Iba Yisu Khristai
agütsüba tesangwaji agizük nung dang aseni asen aotsü
lenmang jangjajangjaa angutsü. Joko, asenok taküm
arishi süitema aor anungji mapang mali ta meteta, iba
putu tsüngrem nem asenok mashiokdaktsütsüla. Joko,
ochi dang nungi senotsüang temiemba meimdaktsüba
tsüngrem, taküm merükteta azüoka alitsüba dang
nungibo mashimashi pei inyaknütsü inyaka aliba
nungang jangratem ngudaktsüba tsüngrem nem asenok
taküm aser tanüla manishidaktsütsüla. Asenoki alima
nung ya aseni mulungba nung alir amai bilemer saka
aseoki manguba tanüla sentong ka nung asenok alir. Ibaji
Yisu Khrista tebu Tsüngrem tanüla mesüra iba putu
tsüngrem tanüla asütsü. Koba tanüla nem asenok
anishidaktsünüdir, ibaji asenok mulung, asenoki
shimtettsü. Asenokbo Yisu Khristai agütsüba tanüla
tesangwaji dang agizükdi, kechiyong iba tesaangwa jagi
asenok tashimait sayutsü aser tashi itta kümdaktsütsü.
Iba tesangwa jagi dang asenok dak tashidak aliba
putettsü aser aneptsütsü. Iba tesangwa jagi kotak
lenmang dang masü alima nunga jangratema putepa  lia
aotsüba lenmanga sayutsü. Asenok tesangwa chirtem
anungji iba putu tsüngrem chirtem ama asenok melili.

AROGO ASER MUNGDANG YA SHIRNOK MEYONG ?
~ L. Kika Pongener

Mezüngbuba nung 'Arogo' ya shirnoki akümba telok (?) Arogo ya limapur
nungi Khristan yimsu agizüka tamanger akümertem; parnokji longjemer
akümba telok….ta tongmelang agi ashitsü akok. Ano tanga olen ka
nungi….Temenen tammang tia nung aliba nungi temulung meyiper; Yisu
Khristaji kü kümdakba aser kibur ta agizüka tzü nung tzüsenertemi
akümba telok….ta ashitsü akok. Surabangla, ano arogo ya shir meyong
(?) Aser arogo nung 'Kibur'-ji shiba aser shirnok  (?) Tetenzüker (Pioneer)-
tem meyong asü (?) Kibur-ji Pastor asü (?) Associate Pastor-tem asü (?)
Deacon-tem asü (?) Tela-tenuk balala nung tenzükertem asü (?) Arogo
nung kibur aser tokolakji Yisu Khrista lir. Ano Yisu Khrista melena arogo
nung santem anuktsü aser mesutsüba nungloktsübaji; Pastor-ji
asütsü….ta angateter. Aser Pastor den külemi teka amteper toklang
tenzükertem, Deacon-tem aser tela-tenuk balala nung tenzükertem
ajunga külemi longjemer arogo-ji ketdang-asür aser anir.

Tanabuba nung 'Mungdang' ya shirnoki akümba (?) Mungdangji lim
arogotem longjemer akümba telok ka lir. Kechi nukjidong nung tentet (?)
Lim arogo-tem ajunga tamang ka, tanela ka aser tekülemba ka ser;
tazüokba ka nung lirumedema alitsü aser Yisui nungloktsüba kintem
ajak nutsüng kümdakja; sama-a aliba Tanela anir aruba, tenyaba mapa
külemi longjemer inyaktsü asoshi tentetba telok….ta tongmelang agi
ashitsü akok. Surabangla, mungdang ya shirnok meyong (?) Mungdang-ji
lim arogotem ajak meyong. Iba nungji lim arogo tuluba/tilaba ta kecha
tebendang mali….Züngsem saru (Budget) tiemba agütsür aser tajemba
agütsür ta kecha tebendang mali….Arok küsa temeden lir aser arok
meyong lir.  Surabangla, ano mungdang nung 'kibur'-ji shiba (?) President
asü (?) Executive Secretary asü (?) Sanen-luden asü (?)  Lim arogotem
nung Pastor-tem asü (?) Laishir-tem asü (?) Ano mungdang nungji
shirnoksa tenzüktettsü (?) Laishir dang tenzüktettsü asü (?) Lai-mashir-
tembo metenzüktettsü asü (?)  Atangji,  mungdang nungji arogotem nung
züngsem tajungtem ajak küsa temeden lir.

Surabangla, arogo aser mungdang taküm aliba ya shirnoki taküm
lidaktsür (?) Mezüngbuba nung arogo taküm aliba ya arogo nung aliba
züngsem tajungtem; shirnok dang 'arogopur' ta ajar parnok jagi taküm
lidaktsür. Arogopurtemi tershilem, temoatsü, tepela, tenungsang, teka
molok tenla agütsüba aser saru molok balala agütsüba agi arogo-ji taküm
lidaktsür. Arogopurtemi tenla agütsüba sen agi toklang tenzüker nem
itasen agütsür aser nungdakba teyari balala agütsür; arogo terenlok
mapatem (Developments) inyaker; sama-a aliba tanela anir aruba mapa
aser tenyaba mapa nung amshir. Tanabuba nung 'Mungdang' taküm
lidaktsübaji lim arogotemi saru-molok agütsüba agi taküm lidaktsür. Lim
arogotemi küm piyong tenla sen aruba nungi 'Percentage' lokteta agütsüba
agi mungdangji taküm lidaktsür; toklang tenzüker nem itasen agütsür
aser tanga teyaritem  agütsür  aser  Mungdang terenlok mapa inyaker
aser sama-a aliba tanela anir aruba aser tenyaba mapa inyaker.

Surabangla, mungdang Tir (President) ya komala nisung ka shimnung
tajungba asütsü (?) Pastor-tem dang shimtsü asü (?) Lai-mashir (Laymen)-
bo meshimtsü asü (?) Ano Executive Secretary-ji komala nisung ka asütsü
(?) Executive Secretary-ji laishir rongnungi takotet nubu ka shima
inyakdaktsübaji kanga tim ta nubur aikati bilemer. Ajisuaka, mungdang
Tir (President) yabo laishir-sa mesu-aka; secular scholar takotet ka;
mesura teintet-rogo lenla aika ajangshiba lennir ka shimer inyakdaktsü
nung mungdangji tashitaitba asütsü ta nubur aikati bilemer. Ashiko,
mapang kar nungbo mungdang nung lennirtema metongshitsütsüsa tensa
ajurutsü akok aser ajuruogo sudi….Iba ama tensa ajurudang mungdang
Tir-ji küsa laishir aser külem tenzüker ka dang sura; ashiko, pai indang-
indanga tim o meshitettsü sudi….Atangji, mungdang nungji mapang kar
nungbo meimlaba tebilemtsü ajurutsü kecha meteta mali. Anungji item
ajakji kanga junga shisadanga mungdang lennirji shimtsüla.

Tanü mungdang tenzükba mapa nung arogopur aika taginubaji….Luden
(Committee) balala nung; Pastor-tem, laishirtem, toklang tenzükertem
tesadang (50 %) asütsüla; aser arogopur nutsüng lai-mashir rongnungi
tesadang (50 %)….ta shimer inyaknung tashitaitba asütsü ta bilemer.
Tanabuba nung mungdang tir (President) ya nutsüng rongnungi; Secular
Scholar takotet ka; mesura lenla aika ajangshiba teintet-rogo ka shimer
inyaknung mungdangji tashitaitba asütsü ta bilemer. Kechiyong
nuburtem-ibo mungdang tenzüktsübaji laishir kisung masü; lai-
mashirtema küsa temeden lir ta bilemer. Kechiba mungdang lenisuba
ya Pastor-tem teimba asütsüla (?) Kechiba parnoki dang amokbangtsü
meranger (?)…ta nubur aika sungmanger…!!! Nuburtemi mungdang tir
aser luden balala shimyim nung temulung masüba agi; temelenshiba ka
aginua aiben tebilemba lemsatep-aka; tanü tashi nung kecha temelenshi
maliba angudang….Odi-odia meshitetba miim  o  (Hidden agenda/Secrecy)
kar ali asü (?)….ta nubur aikati bilemer. Aji oda, mungdang lenisuba
nung ya nubur ajak küsa shilem lir ta nuburtemibo bilemer. Nubur ola
mangaba lennir aser pei mulungba aser pei aginuba dang inyakba lennir
dang nuburtemi lennir tajung ta majatsü.

October 24, 2026:
Hokolbarnü Jordan kübok
Karak nung aliba Tenla ki ka
nung asüpila sentong tagidak
mapang nung prangpong amer
kari injang khalokja amakdang
Khristan tenet khaset aser 34
yiruogo, ta Public Security
Directorate-i metetdaktsü.

Karak nung osangbenertem
den jembidang Major General
Abdallah al-Maaytah-i, Karak
nung aliba St George's Greek
Orthodox Arogo Tenla ki
amakdang yirurtem teimbaka
tang tashi treatment agidar aser
aibelenertem bushi tenzükogo, ta
metetdaktsü.

Interior Minister Mazin Al
Farrayeh-i, Khristantem amakba
ya kiralongrartemi lir, ajisüaka
amakertemji telok kar nung
densema ali asü maliar
memetet, mesüra Jordan nung
alirtem asü bendangertem'ar
mejangja, ta metetdaktsü.

Nisung asemi injang
khaloktsüba sülen jara nung
atsük. Iba sülen par asemji Tenla
ki kikümbangleni ao.

Asüpila sentong nungji
adenertem rongnung ka Khaled
Burqan-i, asüpila sentong nungji
nisung aika liasü aser prangpong
amertem jagi minute aika injang
khaloktsü, ta ashi.

Ano tenük kuli alir ka, Ihab
Ammareen-i, "Nisung asemi
amakba sülen nisung aika azü
yima ali nung ondaka liasü.
Nisungtem asatep, jeptep aser
ayimdena liasü," ta ashi.

Iba tatalokba sülen ghonda
ishika tsüngda Jordan King

Abdullah-i Karak semdang.
Abdullah-i, "Kiralongrartemi

Karak amakbaji onoki odangbo
metoktsütsü. Injang agi Jordan
nungertem tsüngda telemsa
adokdaktsütettsü ta kari bilemer,
ajisüaka onok longjema dang lir,"
ta metetdaktsü.

Jordan nung Khristan
nütsüng ishika dang lir, ajisüaka
iba linük nung Laishiba nung shia
aliba tongtibang tesem aika aliba
agi alima tesem balala nungi
Khristantem aikati Jordan nung
tesem balala semdanger.

Jordan Minister of
Endowments & Islamic Affairs
Mohammad Khalayleh densema
Jordan Parliament nung
züngsem aikati iba tatalokba
aitsüogo.

US ambassador to United
Nations Mike Waltz-ia X ajanga,
tekülem ki ka amakba ya sashia
aitsür, ta metetdaktsü.

Ano külen Jerusalem nung
Arogo lenirtemia, Jordan nung
Tenla ki amakba ya Khristantem
tsübudaktsütsü atema lir,
ajisüaka Khristantemi iba region
toktsür maotsü, ta metetdaktsü.

Greek Orthodox Patriarch of
Jerusalem Theophilos III-i
sangdong ka ajanga, iba ya
tasümait mapa lir, ta aitsüba den
külemi mangyimer kibongtem
aser Jordan nungertem den
mangyim tejashi lemsatep.

"Jordan tesem ajaklen aser
alima tesem ajaklen nüburtem
jashir, ajisüaka azü tokshiba
ajanga telongjem
meraksatsütettsü. Iba ya ajanga
Muslim nungertem aser

Khristantem ano taliba dang
longjemdaktsütsü," ta kasa
sangdong nung shia lir.

Jordan nung aliba
Khristantem dang tasü itshitsü
ajungshia Theophilos-i, "Asenok
temeshi lima nungi
aienshidaktsütsü nükjidong nung
parnok iba ya inyak süra, asenoki
ano taliba dang tashi itshitsüla
aser tera taliba ayangtsüla.
Asenoki komaka timtem
ajangshiaka asen lima nungi
asenok memeindoktettsü.
Asenok iba li chirtem lir aser
yangi tera-yanga lir. Asenoki
timtem komaka ajangshiyonga
asen tamang manokshitsü," ta
metetdaktsü.

World Council of Churches
(WCC) general secretary Rev.
Prof. Dr Jerry Pillay-ia
Khristantem dang takoksa
angurtem atema sarasademjang,
ta mepishia metetdaktsü.

Rev. Pillay-i, "Iba tatalokba
nung asürtem kibongtem den
onoki mangyim jashi lemsateper
aser yirua alirtem anepjang ta
sarasademtsür. Onoki Arogotem
aser Jordan nung nüburtem
nungiter. Iba tatalokba ajanga
Jordan nung Khristantem aser
Muslim nunger tsüngda
tesendaktep aser
akhümtsübutep meraksatsü.
Onoki ketdangsertem dang
Tenla kitem aser mosques
densema tekülem ki ajak
kümzüka ayutsü akhanger, koba
ajanga ajaki tetsübu kecha
makai tesünep nung
sarasademtettsü," ta
metetdaktsü.

ANOGO ABEN TSÜNGREM DEN

TANELA BALAKA!
"Aser item mendenpur asem aser tongtipur
dang nungi Daniel balaka shisanga aküm,
kechiaser pa dak tanela kanga balaka
liasü......" Daniel 6:3

Tanela balaka ta asübaji tangar den
meputepba shisatsü jakla ka indang
ashiba masü, saka tanela balakaji
Tsüngremi pa chir shia dak imlaba
tanelabaji lir. English oshi nung "Excellent
spirit" ta shia lir koba asenoki yamai
ratettsü akok-tajungtiba, junger,
jangratemtsüka, tenükshitsüka,
mulunglemtsü ka, jangratema bilemer
aser kanga moatsüra! Daniel dak aliba
tanela balakaji temulung achitsüsa aliba
tanela liasü.

Tanü alimai, arogoi aser Tsüngremi
aginüba tanela balaka akaba taküm
aginür. Odang lenir ka masü, saka tanela
balaka akaba lenir aginür. Odang tenzüker
ka masü saka tanela balaka akaba
tenzüker aginür. Kuli küptok agi inyakba
nung tanela balaka akaba majitettsü, saka
itemji tangar temetsüdaktsü taküm ka-ang
akümer. Item taküm nung Tsüngremer
temoatsü aser azükaru malir.

Asen kechi jenjang, mapa mesüra
tenzükba wadang ka nung asenok noktaka
lir yangji tangari asen dak temulung
achitsüsa tenendak akaba tanela kar ma?
Daniel tamaren yimli pezü den melentepa
inyak Nebukadnezzar, Sairus, Belshazar,
aser Darius den tenzük. Shinga lenisüba
nunga Daniel mapa agi mulung masüba
mali asü; kadi ang tesabuba ta liasü,
kechiaser pa dak tanela tajung liasü.
Daniel ama alitsü merangdi.

SARASADEM:
Kibuba Yisu, Daniel ama nia tanela tajung
agi kü taküm ajunga anitaktsütsü
merangdi. Amen.

Jordan nung Tenla kidang Khristan 7 khaset aser 34 yiru

October 24, 2026: California
tesem ajaklen nisung aikati
Khrista agizüker, yamaji taoba
hopta San Diego nunga
Movement San Diego 2026
nung nisung meyirjang aikati
Yisu Khrista agizüka baptiogo.

Oceanside, California nung
aliba Pacific tzüyimküm nung
nisung meyirjang aika iba
sentong nung adentsü atema
adenshia Tsüngrem külem,
sarasadem, Tsüngrem O anga
aser tzüyimküm nung baptia
liasü.

Movement San Diego
group-i social media ajanga,

"Kanga pelar, Yisu! Baptiba
shiaji taküm ka melenshiba,
temelung bendanga agütsüba
aser  Pa sülen anidaktsü
telemtetba agiba lir," ta
metetdaktsü.

Arogo aika ayongteper
agiba sentong ya October 17 nü
Oceanside Pier Amphitheater
nung agi aser iba sentong nung
Circuit Rider Music aser Upper
Room leniba nung tekülem aser
tetushi ken aten. Tesüsa
tzüyimküm nung baptiba
sentong agia liasü.

Iba sentong jakdang New
York City nung aliba Movement

Church nung pastor aser
Movement San Diego
tenzüksang Mike Doyle-i, "Iba
sentong agiba nükjidong ya
onoki California nung tanela
asentenshi milak
jangrudaktsünüba agi lir, iba
denji külemi nisungtem nem
Kibuba Yisu metetdaktsünüba
agi ayongzük," ta metetdakja
liasü.

Baptize the World-ia social
media ajanga, "Movement San
Diego tesüngmangtsüka
agiogo! Nisung aikati yimjak
nung Yisu dak amangba
sangdonga baptitsü telemtetba

agi.  Nisung aika taküm
melenshiba aser Yisu agizükba
atema onok benjungteper," ta
metetdaktsü.

California nung amenoka
aliba Baptize the World group
yagi California state tesem
balala nung revival milak
jangrudaktsütsü atema item ama
sentong aika ayongzüka agir.

Baptism movement ya
Movement San Diego group den
sendaktepa mali, ajisüaka
parnok mission wadangbo kasa
dang.

Irvine nung aliba Oceans
Church nung pastor, Mark

Francey-i mezüng 2023 küm
Pirate's Cove nung Baptize
SoCal ayongzüka agi, aser iba
sentong nungji nisung 4,000 dak
tali baptia liasü. Iba sülen
Baptize California aser Baptize
America na agi aser tang
Baptize the World agir.

'Baptize California' kübok
Pirate's Cove nung küm ana
tsüngda nisung 50,790 baptiogo
aser linük tesem balala nung
'Jesus Tent Revival' nunga
nisung aikati Khrista agizüker.

Taruba Baptize the World
sentong ya sangküm May 16 nü
Pentecost Sunday nü agitsü.

San Diego nung nisung meyirjang aikati Khrista agizüka bapti

OLONG PAITEP   # 7688  TELANGZÜBA

OLONG  PAITEP # 7689

AO OSHI ANGAZÜKDAK:
TANÜ ANGAZÜKTSÜBA OJANG

Nüpanüyim

(adj) züzüa, yimbazüa aliba (oblivious)

* Nüpanüyima alidang kecha meinyak ser küm süidaktsür,

Nuyanungbang

(n) tetsür tebur, tanur tain ajak ( people of all ages and gender)

* Tanü senden nung nuyanungbang na sendenogo.

Itanagar, Mongputeni/
October 24 (Agencies):
Arunachal Pradesh nung
11,200-MW Siang Upper
Multipurpose Project ka
yanglutsü benoka aliba
anemertemi Hokolbarnü
Pasighat nung NHPC office ka
nung mi senoka rongdaktsü.
Ghonda 12 mokdanger aliba
mapang police temi nüburtem
dak sung agi azükba den tear
gas shells khaloktsüba sülen iba
lendong ya ataloka liasü.

Tensa tamajungba küma
aoba mapang police indang
garia-a ana rongtoktsüogo aser
police-i longkak aitertem
azüoktsü merangba mapang
tetsürtem aser kaketshirtem
densema longkak aiter aika
yiruogo.

Iba lendong atalokba ajanga
Arunachal Pradesh sorkari iba
tzünokdang anemertem anema
jenjang agiba aser pei temeden
akhangba nüburtem dak
tashiyim amshiba ashishi
tenzükogo.

Iba tesem nung alirtemi
ashiba agi, security personnel
temi longkak aitertem dak
taochi makai lathi agi azük
tenzükba sülen yimjung nung
dang longkak aita aliba ya
tamajungba küma ao. Longkak
aitertemi ashiba agi, nisung aika
tear gas shells agi kongshi aser

tangola sashitsü timtemtepa
liasü.

Iba project anema Siang,
Upper Siang aser East Siang
district tem ajunga anepdang 5
ako nungi tenzüka mokdanga
liasü. Longkak aitertemi pua
aliba activists 10 chioktsü aser
iba tesemi yoker aliba security
force tem anintsü takhangba
agüja liasü.

Siang Superintendent of
Police (SP) Kamdam Sikhom-i
ashiba agi, Upper Siang district
kübok Geku aser Komkar nungi
longkak aiter 150 nungi 200 shi
Siang district nung Dite-Dime
tesem nung anepdang 7 ako shi
nung adenshia liasü.

Pai ashiba agi, longkak
aitertemi police-i tenokdangba
agütsür aliba raksatsütsü merang
aser long mereploktsüba den
tenokdangba agütsür aliba
anema jenjang agi, ibayongji
police-i parnok senshidaktsütsü
atema tear gas shells
khaloktsütsüsa aküm.

"Lendong nung tetsür pezü
yiru aser mozüki kati anirogo,"
ta tanga police officer kati ashi.

Ajisüaka longkak aitertemi
ashiba agi, police-i parnok tashi
alia amshi aser longkak aiter
aikadak tear gas shells agi
kongshia liasü. Item kulitem
agütsüba sülen longkak aitertem
anema tashi amshiba

Pasighat nung longkak aitertemi NHPC office ka nung mi senoktsü

bushisüngdangtsü takhangba tali
kümogo.

SP-i ashiba agi, Siang district
kübok tanga tesemtem nungbo
kechi lendong madoki dang
anogo süitemogo.

Kasa mapang nung East
Siang district kübok Mebo nung
Ranaghat apu anasa
mepetmesü adoka liasü, kong
nisung aika yiru aser gari tenet
tashi raksa liasü, ta
ketdangsürtemi ashi.

Local news channel ka
indang cameraman ka tear gas
shell agi tetsüng nung kongshiba
sülen yiruogo, ta source kati
ashi.

Siang aser Upper Siang
districts aser East Siang nung
tesem kar iba sentong ajanga
kongshiogo, kong dokan aser
business establishment tem
shibanga ayu aser nüburtem
kilung nungi madoki liasü.
Ajisüaka Upper Siang Deputy
Commissioner Ashok Tajo-i
ashiba agi, pa indang district
nungbo iba longkak aitba
sentong ya yimjung nung dang
süitemogo.

Iba longkak aitba sentong ya
Adi Bane Kebang United,
SUMP Affected Area Youth
Association, Siang Indigenous
Farmers' Forum Youth Wing
aser Adi Galo Welfare Society
nungeri ayongzüka liasü.

NAI-A YA METETTER

TIPLEN

1. Anenzükdak ki - (5)

3. Asür mangyimba - (5)

5. Temulung nung shisadang - (5)

8. T _ _ _ lu - (3)

10. Takdang  temalen - (9)

11. Tesa _ _ _ a - (3)

13. Ajungbena temulungjang

tongtonglatsü atu - (5)

15. Tejen lai nung tesayur - (5)

16. Tsüngsak-mopung - (5)

LANGTSÜNGLEN

1.  Reprangdaktsü - (4)

2. _ _ _ ur - (3)

4. Kiojen yangludak - (6)

6. _ _ _ _ _ _ _ ait - (7)

7. Nagaland nung ayong  ka - (5)

9. Küm kasa purtem - (5)

10. Tetsüng tajemetdak - (6)

12.  _ _ _ _ adenshi - (4)

14. Tsünüsenbongtsü adokdak - (3)

1 2 3 4

5 6 7

8

9

10

11 12

13 14

15 16

LANGTSÜNGLEN :
1. Nükshi, 2. Nashi, 3. Olong,
4. Kima, 9. Aon, 10. Ajunga,
12. Tenet, 13. Anüng, 14. Empe.

TIPLEN :
1. Nüngtugo, 5. Labi, 6. Kasa, 7. Aso,
8. Tangar, 11. Petinu, 15. Ngd,
16. Süin, 17. Esep, 18. Tesangwa.

Agartala, Mongputeni/
October 30 (Agencies):
INDIA bloc Tripura unit-i
October 30 nü electoral rolls,
Special Intensive Revision
(SIR) aser of Chief Election
Commissioner Gyanesh Kumar
agintsü khanga longkak aittsü,
ta CPI(M) state secretary aser
Leader of Opposition Jitendra
Chaudhury-i Honibarnü ashi.

Agartala Press Club nung
osangbenertem den
sensaksemba mapang
Chaudhury-i ashiba agi,
opposition alliance nungi
lenirtem aser züngsemtem
Orient Chowmuhani nung 11
ako nung ajuruteptsü aser iba
sülen tezüluba nung takhangba
ka benoktsü atema Tripura
Chief Electoral Officer (CEO)
office-i aotsü.

Linük electoral system aser
constitutional framework
tashimeite kümdaktsüba atema
Chaudhury-i BJP-i aniba Centre
sorkar aitsü. Paisa, Election
Commission-i tejak repranga
inyaksangshiba atüshiba den,
ruling party ajangzüktsüsa
election inyakyim balala benoka
inyakba atema süoki ia bilemba
tali kümdar ta ashi.

SIR exercise dak temulung

melemi jembiba mapang
CPI(M) lenir yagi, temsüa aliba
voter tem aika electoral roll
nungi agintsü akok ta ashi. Pai,
Tripura nung voter lakh 2.5
tenüng entoktsü akok ta ashi.

INDIA bloc indang
takhangba pezü rongnung, Chief
Election Commissioner menden
nungi Kumar agintsü, SIR
inyakyim thitsütsü, Election
Commission indang
independence aser democratic
framework tashi meiti
kümdaktsüba ozüngtem agintsü
mesüra asadangshitsü aser
Chief Election Commissioner
nem temzüng ozüng kübok
tekümzükba agütsüba agintsüba
densema lir.

Chaudhury-i opposition party
tem dang longjemer democracy
kümzüka ayutsü aser
Constitution ajungkettsü
mepeshiba den October 30 nü
sentong ya campaign tuluba
nung shilem ka lir ta ashi.

Kasa mapang nung Tripura
Pradesh Congress Committee
tir Asish Kumar Saha-i, Kumar
lenisüba nung Election
Commission inyakyim ashishi.
Pai ashiba agi, tongtibang
telemtetbatem tanungba
election commissioner ana den

Tripura: INDIA Bloc-i SIR anema Oct 30 nü longkak aittsü
junga mangatettepi telemtetba
agir.

Saha-i, Leader of Opposition
Rahul Gandhi-i electoral
inyakyim aser voter list dak
sendakba nung osang aser kuli
kaket tem yimjak nung sayuba
indang tetshia jembia liasü.
Paisa, Indian Express-i
bushisüngdang ajanga ngutetba
indang jembia liasü.

Congress lenir yagi ashiba
agi, SIR inyakyim ajanga
opposition party tem
pusemertem tenüng agintsütsü
akok. Paisa, voter tem
züngoksemba inyakyim
melenshiba aser form tasen
benokba ashishi aser ashiba agi,
iba yagi BJP ajangzükdaktsütsü
akok.

INDIA bloc campaign ya
lisopurtem vote asütsütsü
temeden aser democratic
institution tem kümzüka
toktsütsü atema lir ta shia Saha-
i, alliance nung medeni aliba
political party tem aser
democracy atema süoki ia
bilemertem dang iba movement
nung adentsü ayongzük.

Tripura nung ruling party-i,
election nung takok angutsü
atema sen aser nisung tashi
amshir ta shia parnok aitsü.

Oymyakon, Russiao Temperature : -67.7°C (-89.9°F)
Verkhoyansk, Russiao Temperature : -67.8°C (-90°F)
Yakutsk, Russiao Temperature : -40°C (-40°F).
Norilsk, Russiao Temperature : -30°C (-22°F)
Yellowknife, Canadao Temperature : -27.9°C (-18.2°F)
Ulaanbaatar, Mongoliao Temperature : -24.6°C (-12.3°F)
Utqia?vik (formerly Barrow), Alaska,
USAo Temperature : -25°C (-13°F).
Harbin, Chinao Temperature : -19.4°C (-2.9°F).
Fairbanks, Alaska, USAo Temperature : -21.7°C (-7.1°F).
Dras, Indiao Temperature : -23°C to -30°C.

ALIMA NUNG NISUNG ALIBA TEMEKONGTIBA TESEM 10:

Kim Jong Un-i Dandong apu ajanga China semdang

Seoul, Mongputeni/Oct. 24
(Agencies): North Korea lenir
Kim Jong Un-i tawa lapokba apu
ajanga Honibarnü China tonga
aruogo, ta South Korea sorkar
ketdangsür temi ashi.

Kim ya North Korea aser
China sendaktepba New Yalu
River Bridge ajanga Dandong-i
aru, ta ketdangsür kati miimshia
ashi.

China Ato Kilonser Li Qiang-
i arütsü nung aliba yimti nung
Kim den ajurutep, ta ano South
Korean ketdangsür kati ashi.

1950-1953 Korean War
nung China adenba anogomung
atongtsü anogo ka lia Kim-i
semdanger alitsü.

Kim ya Honibarnüsa North
Korea-i meyipa aotsü imlar, ta
South Korea indang Yonhap
news agency ajanga ashi.
Hombarnü nungi tenzüka China
indang Communist Party
senden amentsü lia Kim-i
Beijing bo mesemdangtsü
akok,ta South Korean
ketdangsür kati ashi.

China indang foreign minis-
try nungi telangzüba agüja mali.

China aser North Korea nati
mile ana talang New Yalu River
Bridge ya mapang talangka
atsülanger tan ita ang semzük,
koba arütsü alema senzüba
tesem kanga tongtipang lir, koba
küm ishika tesendaktep mejungi

aser pandemic ajanga timtem
ajuruba sülen shishilempaba
asendenshitsü nükjidong nung lir.

Kim-i China semdangba ya
tang timba lir aser
rongsenketzüng tesendaktepa
tajungba akumer, ta Shenyang
nung Chinese sorkar think-tank
Liaoning Academy of Social
Sciences nung China-North
Korea tesendaktep nung
takotet Lu Chao-i ashi.

"Iba apu lapokba yagi China-
North Korea trade logistics
nung tongtipang tebilemtsü ka
benteter. Logistics tebilemtsü
ajemba ajanga linük ana tsüngta
shishilempaba tajungba akumtsü
mesüker," ta Lu-i ashi.

Iba apu ya ajanga North
Korea-i terenlok asoshi
nüngdakba osettsüset tulu, raw
materials aser energy products
tem belenba nung yaritsü.
Tesüiba ita 13 tsüngta linük ana
indang lenirtem anaben
ajurutepa senden amenba sülen
iba apu lapokba ya Beijing aser
Pyongyang tsüngta tesendaktep
tajungba akumba temaitsü
tasenba lir.

Kim-i tesüsa China
semdangba meteta aliba ya
September 2025 nung 80th Vic-
tory Day asoshi Beijing
semdanga liasü, aser  iba
mapang pai China Tir Xi Jinping
den senden ka mena liasü. Xi-

ia  June ita North Korea
semdanga liasü.

"Kim-i New Yalu River
Bridge ajanga China-i aoba
tetetzü linük ana tsüngta
shishilepbatsü temelaba
agütsüba lir. Iba apu ya küm ter
dak tema linük ana tsüngta
tesendaktep jungrara masüba
temaitsü ka liasü," ta Leiden
University, Netherlands nung
Korea specialist Christopher
Green-i ashi.

China ya North Korea den
külemi Korean War nung rara
aser  Pyongyang indang
rongsenketzüng aser
teyariteper ta jung ka lir.
Ajisüaka Russia-i 2022 küm
tashi a jak amshia Ukraine
amak tenzükba sülen North
Korea ya Russia  den
tesendaktep tajungba akum,
anungji Pyongyang-i Beijing
dak metalokba ajema akum ta
ashir.

US Tir Donald Trump ya
North Korea den jembishinü
tenzüktsü tejangraba nung lir,
saka pai taküm Kim ajurutsü
teimla samaa aor, ta US aser
South Korea ketdangsür temi
ashir.

Taruba ita Shenzhen nung
China-i Asia-Pacific Economic
Cooperation forum indang
senden ayongzüka lir, kong
Trump adentsü imlar.

North Korea lenir Kim Jong Un-i tawa lapokba apu ajanga Honibarnü China semdang.

Kyiv, Mongputeni/Oct. 24
(Agencies): Russia-i
amokbanga aliba Ukraine
meyong Oleshky jila nung
ceasefire alitsü mulungtepogo,
ta Ukraine aser Russia nati
ashi, koba US first lady Mela-
nia Trump tetsüngtai ia
jembitsüba alitsü, aser Ukraine
Tir Volodymyr Zelenskyy-ia
jembishinü tasen tenzüktsü
atema taruba ita yimjung ken o
jembirtem ajuruteptsü ta ashi.

Ceasefire ya October 27
nungi tenzüktsü aser iba
mapang humanitarian corridors
ajanga teyari agütsüdaktsütsü
aser yangji alirtem
ainshidaktsütsü, ta linük
anaprongi shiogo.

Küm pezü ser tesadang rara
tembangtsü nükjidong nung
jembishinü tasen tenzüktsü US-
i merangba mapang, Ukraine,
Russia aser United States nungi
negotiators temi Abu Dhabi
nung November ita tetenzüklen
technical-level senden amentsü
mulungtepogo, ta Zelenskyy-i
ashi. US ketdangsür katia linük
asem ya hopta ana tsüngta Abu
Dhabi mesüra Switzerland nung
jembishinü akatsü akok ta ashi.

Iba sülen linük lenirtem
senden ka amentsü imlar, ta
Zelenskyy-i ashi.

Taoba mapang United
States-i anir jembishinüba Feb-
ruary ita anendaka World War
Two sülen Europe nung
tesashitiba azüdokshi
tembangtsü asoshi terenlok
balaka meliasü. Russia-i tanen
makai Ukraine dang mitkari
mamokbangi aliba tesemtem
densema anüdoklen Donbas
region ajunga yutsütsü
akhanger, saka Kyiv-i par ket
nung aliba ali agütsütsü jembiba
magizüker.

Tawa Washington aser Kyiv
tsüngta mangatettep adoka US
Tir Donald Trump-i mera agiba
Russia bhukumer ama ajitetba
sülen tesüsa yimjung asoshi
mera ya agir.

Mangatettep adokba tera
tulubaji SpaceX indang Starlink
communication system ya liasü,
koba Russia-i amakba nungi

kumzüktsü asoshi Ukraine-i
amshir. Ukraine-i tang tashi sys-
tem nung timtem ajurura, ni
metongshitsütsü aser nüngdak
süra iba tebilemtsü SpaceX
CEO Elon Musk den jembitsü,
ta Trump-i Hokulbarnü ashi.

Ano mangatettep kaji US
aser global markets atema Rus-
sia nem diesel agütsüdaktsütsü
tezüngzüktep ka Trump-i
sangdongba ya liasü, koba
Ukraine-i aitsür aser US mid-
term elections nung Republi-
cans toktepdang osettsüset
jenjang ajema lidaktsütsü asoshi
lir ta ashir.

Russia indang diesel bener
mezüng tanker asem North
America leni otar, ta Russian
Deputy Prime Minister
Alexander Novak-i Hokulbarnü
ashi.

Russian sepaitemi February
2022 nungi amokbanga aliba
Oleshky jila nung alirtemi
chiyongtsü tebilemtsü
tamajungba akumer ta ashir.

"humanitarian teyari yoktsü
aser civilian tem designates safe
passageway ajanga anizüker
aotsü asoshi renemtsü atema
Oleshky nung mitkar inyakyim
ajak khen atema anena atatsü
linük anaprongi mulungogo," ta
White House-ia sangdong ka
nung ashi.

Russian sepai indang chief
of staff Valery Gerasimov-i
Defence Ministry indang Tele-
gram channel nung ashiba agi,
humanitarian operation
tenzükdaktsütsü atema October
27 anepdang 4:00 ako nungi
Russian sepaitemi injang
akhaba anena atatsü.

Ukraine indang General
Staff-ia kasa mapang ceasefire
alitsü mulungba sangdong ka
agütsü aser Oleshky nung
alirtem yaritsü atema akok tashi
ajak inyaktsü ta nangzük.
Ukraine-i jilai choyongtsü
yoktsü atema drones anaben
amshiogo ta ashir.

Iba mapang jilai aoba
lenmang nung mines inoka aliba
agitettsü, chiyongtsü agütsütsü
aser civilian tem anizüker aotsü
ta ashir.

Oleshky jila nung Russia aser
Ukraine ceasefire alitsü

Berlin, Mongputeni/Oct. 24
(Agencies): Bavarian Alps
nung Adolf Hitler atema
yanglutsüba Eagle's Nest re-
treat Honibarnü mi agi
rongdokogo aser tang tashi mi
remseptar, ta ketdangsüri ashi.
Iba lendong nung temulung
melemi bilemba nisung ka pua
lir.

Iba ki ajunga ama
rongdokogo, ta police temi ashi.

Germany southeastern
tsütsü Berchtesgaden district
nung iba kidang aliba fire alarm
ya Hokubar aonung 9:15 ako
meta agütsü, ta police temi
sangdong ka nung ashi. Sea
level nungi meters 1,834 shi
ajungketer tenem kolak nung
yanglua aliba tesem tonga
firefighters tem aodang mi
tuluka jangrua liasü.

Iba tesemi fire engines bener

aotsü tasak aser Honibarnep mi
remseptsü meranga mapa
inyakba mapang lir, ta police-i
ashi. Iba ki aser temeket tesem
ya 'respiratory protection equip-
ment' inoker ang tonga oteter.

Firefighters temi iba kidang
nisung kata mangu aser
ketdangsür temia nisung shinga
meyiru südi ta amanger.

Mi adoker mapang tatsüka
tsüngta bushisüngdanger temi

ranglokba nisung ka ya pua lir,
ajisüaka iba nisungba yagi mi ya
adokdaktsü asü masüar ano
mejangjateti lir, ta police-i ashi.

Iba ki dang Kehlsteinhaus ta
ajar aser iba ya 1938 nung
renem aser tenem nung arua
tembangba lenmang tatembang
nung long telung nung elevator
ka ajanga iba kidangi atur aser
yangji longpok ishika lir. Iba
lenmang ya public traffic
atema memelar saka iba tesem
semdanger tem bus nung
mener aotsü asoshi amshir.

Iba ya café aser restaurant
ama 1952 nungi amshia aru,
kong iba puti otsü inndang ex-
hibition lir. Iba ya Hokulbarnü
melapoki lia mi ya jangru.

Iba tesem nung Hitler aser
pa den yariteper temi amshiba
ki ishika rongnung iba ya ka lir.

Hitler aser Nazi ketdangsür

Germany nung Hitler atema yanglutsüba Eagle's Nest rongdok
temi anasa pa indang Berghof
ki amshia 1941 küm USSR
amaktsü sentong yanglua liasü
aser complex ajunga ya pa
indang headquarters tem
rongnung ka ama züngshia
liasü.

World War Two mapang
Hitler aser pa sülen anidaker
temi European Jews ajunga
amai tepsetba densema nisung
million aika südaktsü.

Hitler den sendaktepa aliba
ki o jen ya wazüka ayutsü,
yanglushitsü mesüra raksatsü
atema Germany aser Vienna
tsüngta o intepa aru.

Nisung kari item ki o jen ya
puti otsü asoshi wazüka ayutsüla
ta ashir, saka aikati item ya
monuments mesüra neo-Nazis
aser far-right extremists atema
temeshi tesem ama amshitsü
akok ta tebilemtsü akar.



"Pei sobaliba amatokra maitsü samatsü."

Mokokchung,Mongputeni/
October 24(TYO): Renpu
Lu Sports Complex Ungma
Mokokchung nung Dr.T.Ao
Trophy  t anü  ta sembuba
aser pezübuba Quarter Final
asayatem asayaogo.

Peren aser Wokha tanü
asembuba  Quar ter  Fina l
a saya  a sadangba  nung

Peren 73% aser  Wokha 27%
liasü. Iba asaya nung Peren-
i goal 3-0 agi Wokha kokteta
semi final asayatsü jenjang
ajangzüktetogo.

 Tanüsa ano Pezübuba
Quarter  Final asaya Phek
aser  Tuensang t süngda
asayaba nung atakzüka aliba
mapang ta shi nung telok

anaprongla  goal 3-3   t a
kasasa  a ser  ano mapang
ta li la  agütsüsemer
asayadaktsüba  nunga
shingaia goal kata magütsütet
nung penalty metsütep aser
iba nung  Tuensang-i 3-1 agi
Phek kokteta  semi f ina l
a saya tsü  jenjang
ajangzükteta liasü.

Peren aser Tuensang Dr.T.Ao Trophy semi
final  asayatsü jenjang ajangzüktetogo Mongputeni/October 24,

2026 (Agencies): India
tsürtem rongnungi temaba
jenjang nung aliba badminton
asayar PV Sindhu-i Honibarnü
French Open tetsür kija asaya
nung Japan tsür Hina Akechi
koka final tongtetogo.

Arishi küm 31 tain India
tsürla, shibai July ita Japan Open
Super 750 title benogo, lai
ghonda ka ser minute 13
asayaba sülen world No. 22
Akechi ya 21-10, 20-22, 21-16
agi koka liasü.

Arishi küm 21 tain Japan tsür,
shibai iba asayamung nung
Wang Zhi Yi aser Putri Kusuma
Wardani na koka liasü, lai kanga
sangra asayaba den kanga junga
defend asüba ajanga Sindhu
tendanga liasü. Ajisüaka Sindhu-
i la nongshia asayaba kokteta
asaya kokogo.

La final nung Korea tsür
world No. 1 An Se Young den
asayatsü.

Semifinal nung mezüngbuba
game ya kanga toktepa asaya
aser tena point kasasa dang
atuba sülen break tashi nung
Sindhu 11-9 ta tera agi tejakdang
liasü. Iba sülen Sindhu-i
tatembangbuba point 12 nungi
11 ngua asaya 21-10 agi akok.

Tanabuba game nungbo
Sindhu ya point pezü agi tesülen

sür tenzük saka point 7buba
tashi nungbo kasasa aküm.
Tena point 10 tashi kasasa atu.
Iba sülen tena point 20 tashi
kasasa dang asaya tua liasü. 20-
all nung Sindhu-i mezüngbuba
game point bo kümzük saka
Akechi nem point ana atonga
ngudakja asaya kokdaktsü.

Decider asayaba mapang
Sindhu-i asaya kanga junga
tenzüka la 5-3 agi tejakdang
liasü, saka Akechi-i kanga
meranga asayar la 6-5 agi
tejakdang aküm.

Tena point 15buba tashi
kanga toktepa asayayonga atu
aser iba sülen Sindhu 18-16 agi
tejakdang aküm, aser mapang
tatsüka dang lir lai match points
pezü ngua asaya kokatok.
Sindhu-i cross-court smash ka
züklokja asaya akok.

Sindhu French Open Final-i iogo

Mongputeni/October 24,
2026 (Agencies): Lionel
Messi nem Hokolbarnü Spain
indang sports award tematiba
agütsüogo. Pai kanga takok
ngua asayaba aser tangar dang
nungi jenjang tamajungba nung
aliba tanurtem nem health fa-
cility aser education agütsütsü
atema inyakba asoshi pa nem
iba tetushi agütsüogo.

Arishi küm 39 tain Argen-
tina nunger forward ya June ita
Princess of Asturias Award for
Sports akoksang ta sangdonga

liasü.
Asturias yimtiba Oviedo

nung award agütsüba sentong
nung adentsü atema aruba
mapang Messi ya fan temi Ar-
gentina football tola semer
kanga pelashishia agizüka liasü.

Messi-i, Princess Leonor
ket nungi parchment formal roll
ka agizüka liasü, shiba pa nem
tenüngsang agüja liasü.

Messi ya football asayartem
ajak rongnung tajungtiba ka ta
züngshir, shibai Ballon d'Or
titles ti, World Cup ka aser club

jenjang nung takok marok aika
nguogo.

Pa Barcelona nungi küm 21
asayaogo aser iba mapang pa
Pep Guardiola  aser Luis
Enrique na kübok Spain aser
Europe amokbanger asayaba
Braca team nung pa densema
liasü.

2021 küm Barcelona
toktsüba sülen Messi Paris
Saint-Germain nungi küm ana
asaya aser iba sülen tang MLS
nung Inter  Miami nungi
asayadar.

Argentina nunger rongnungi
pai goal timtiba idaktsür lir aser
iba den pa ya assist timba
sütsüba asayar lir. Pa ya ano
Argentina nunger rongnungi in-
ternational asaya t imtiba
asayaba asayar lir. Pa World
Cup final nung Spain makokba
sülen international asaya nungi
anisüngzükogo.

Princess of Asturias
Awards ya 1981 küm nungi
tenzüka agütsür aser iba award
den külemi senpet euro 50,000
agütsür.

Hokolbarnü tanga award
agizükertem rongnung British
author  Julian Barnes,
trailblazing US astronaut
Christina Koch aser punk star
Patti Smith nunger densema lir.

Taoba mapang nüngtugu
tennis asayar Serena Williams
aser Rafael Nadal marathon
asemer Eliud Kipchoge aser
US skier  Lindsey Vonn
nungeria iba award agizükogo.

Messi nem Princess of Asturias Award agütsü

Dimapur, Mongputeni/Octo-
ber 24 (Agencies): Delhi
Capitals (DC)-i Indian Premier
League (IPL) 2027 season
metenzük tsüngda taoba
mapang India nunger spinner
Amit Mishra spin bowling coach
asütsü shimogo.

Mishra shiba club pezü
nungi IPL asaya 162 asayaogo,
pa taoba September ita profes-
sional cricket asaya nungi
anisüngzükba sülen tang
mezüngbuba iba asayamung
nung coach ka ama shilem
agitsü.

Mishra IPL nung Delhi
Daredevils (tang Delhi Capi-
tals), Deccan Chargers,
Sunrisers Hyderabad aser
Lucknow Super Giants nungi
asayaogo.

"OG Tiger Amit Mishra
meyipa aruogo. Pa onok
rongnungi wicket timtiba agiba
asayar lir aser pa tang bowling
coach kümogo," ta DC-i X nung
zülutsü.

Mishra ya IPL puti otsü nung
wicket timtiba agiba asayartem
rongnung ka lir. Pai asaya 162
nung wicket 174 agiogo. Maneni

pa ya iba asayamung nung hat-
trick timtiba agiba asayar lir. Pai
pa indang IPL career nung hat-
trick asem agiogo.

Delhi Capitals pur 2026 sea-
son nung tokbuba nung tembang
aser parnoki tang tashi nung IPL
khen danga koka mali. Mishra
indang IPL career ya 2008 küm
tenzük aser mezüngbuba asaya
nung pai wicket pongu agi. Kasa
asaya nung pai asayamung nung
mezüngbuba hat-trick agia liasü.

Pai hat-trick ana ya 2011
aser 2013 küm agi. Tang tashi
nung bowler kati danga Mishra
dang nungi hat-trick timba agia
mali.

Mishra ya 2008 nungi 2024
küm tashi nung 2022 küm dak
alaka IPL season ajak nung
asayaogo. Pa tatemsa 2024
küm Lucknow Super Giants
nungi IPL nung asaya. Iba IPL
nung pai wicket 174 agir asaya
nungi anisüngzükogo.

Mishra ya 2003 nungi 2017
tashi nung India team nungia
format asemprongla nung
asayaogo. Pa linük tenüng nungi
test 22, ODI 36 aser T20I 10
nung asayaogo.

Amit Mishra Delhi Capitals
spin bowling coach kümogo

PV Sindhu

(Abelen) Peren vs Wokha  aser (Achiji) Tuensang Vs Phek tsüngda tanü  asembuba aser
pezübuba Quarter Final asaya asayadang tangokba noksa.

